
Pou Piblikasyon Imedyat: 26 jiye¢ 2013

GOUVENE CUOMO ANONSE OGMANTASYON KONTRAVANSON POU VYOLASYON DISTRAKSYON SOU
VOLAN APATI JODI A

Gouvene Andrew M. Cuomo te anonse jodi a nouvo kontravansyon majore nan ka enfraksyon
distraksyon sou volan, tankou voye mesaj téks sou volan ouben itilizasyon yon aparey elektwonik potatif
sou volan, ki efektif apati jodi a. Nouvo kontravansyon sa yo te vote nan Bidjé Eta 2013-14 la. Yo rantre
nan kad efd san rete Gouveneé a ap fé pou anpeche distraksyon sou volan epi mete plis sekirite sou wout
ak otowout eta a pou Nouyoke.

“Distraksyon sou volan tounen yon epidemi efreyan sou otowout nou yo, epi kontravansyon se zouti
enpotan pou pini ak fé prevansyon konpotman danjere sa,” te deklare Gouvéené Cuomo. “Le
kontravansyon majore sa yo konbine ak gwo amann sou lisans ou ak plis mezi represyon, yo pral voye
yon mesaj kle bay tout chofe ki distre sou volan ki di distraksyon sou volan se yon pwoblém grav ki gen
konsekans grav. Itilizasyon yon strateji ki gen plizyé volé pou konbat abitid danjere sa pral fe chofe
reflechi de fwa anvan yo itilize telefon selileé yo pandan y ap kondi. Pandan polisye New York ap
patwouye otowout ak wout nou yo pandan ete a, n ap avéti tout chofe, pa voye mesaj teks pandan n ap
kondi ouben na p peye pou sa.”

Pou jounen jodi a, pou enfraksyon distraksyon sou volan ki rive nan dat 26 jiyé 2013 ouben annapre, gen
nouvo kontravansyon minimom ak kontravansyon maksimom pi wo.

e Pou yon premye enfraksyon, kontravansyon minimom lan se $50 epi kontravasyon maksimom
lan rive $150.

e Pou yon dezyem enfraksyon ki komét nan yon peryod 18 mwa, kontravansyon minimom lan se
S50 epi maksimom lan rive $200.

e Pou yon twazyém kontravansyon ki komét nan yon peryod 18 mwa, kontravansyon minimom
lan se $50 epi maksimom lan rive $400.

Kontravansyon sa yo fé pati efo san rete Gouvene a ap fe pou lite kont distraksyon sou volan - yon
pwoblém ki afekte sekirite piblik nan tout eta a ak atravé tout peyi a Pi boné nan ane a, Gouvene Cuomo
te bay Department of Motor Vehicles (DMV) eta a lod pou | enplemante amann pi seve pou distraksyon

sou volan pou tout chofée. Nan dat 1mye jen 2013, DMV te ogmante kantite pwen ki akimile kont dosye
sikilasyon yon endividi sou kondanasyon pou voye teks sou volan ak enfraksyon ki asosye ak telefon
selile soti twa pwen rive senk pwen.

Nan dat 1mye jiye 2013, Gouvene a te siyen lwa li te apiye a pou kreye nouvo amann pou distraksyon
sou volan pou jén ak nouvo chofée. Nouvo lwa a ki te efektif imedyatman enpoze menm amann yo sou
chofe ki gen lisans tanporé ak miné pou téks mesaj kap voye sou volan ak yon telefon selile yo te
resevwa pou ekse vites ak kondit danjere: sispansyon 60 jou pou premye kondanasyon ak anilasyon 60
jou (pou lisans mine) ouben 6 mwa (pou lisans tanpore) pou kondanasyon annapre nan yon peryod 6
mwa apre lé yo remét yon chofe lisans li apre sispansyon li.

Pandan ete a, anba direksyon Gouvéne a, Lapolis Eta New York ap aplike gwo mezi reprezyon sou
distraksyon sou volan. Travay ki koute S1milyon a pral kontribiye nan ogmantasyon represyon ak
patrouy, patikilyéman atrave operasyon enfiltrasyon k ap itilize SUV State Police banalize pou kenbe
chofe ki distre.

Pou jwenn plis enfomasyon sou lwa Eta a sou telefon selile ak mesaj téks, ale sou:
http://www.dmv.ny.gov/cellphone.htm.

